
Іс-шараның мақсаты: Мүмкіндігі шектеулі жандардың көкейінде жүрген жиі
толғандыратын сұрақтармен мәселелерге нақты жауап алу. Мүгедек жандардың
тұрғын-үй мен қамтылудағы жеңілдіктер мен оңтайлы жолдарынан әрбір жанның
хабардар  болуы.

  

ОҚО арнайы көзі көрмейтін және әлсіз көретін азаматтарға арналған кітапханада
мүгедектердің сауықтыру айлығы барысында 7 қазан күні сағат 11-00 де Шымкент
қалалық тұрғын-үй коммуналдық шаруашылық бөлімі және қалалық мүгедектер қоғамы
бірлесіп дөңгелек үстел өткізілді. Дөңгелек үстелдің өтуінің негізгі мақсаты мүмкіндігі
шектеулі жандардың көкейінде жүрген жиі толғандыратын сұрақтармен мәселелерге
нақты жауап алу. Мүгедек жандардың тұрғын-үй мен қамтылудағы жеңілдіктер мен
оңтайлы жолдарынан әрбір жанның хабары болуы тиіс. Кітапхана директорының
орынбасары Л. Темірбаева кездесу кешті ашып берді. Шымкент қалалық тұрғын үй
коммуналдық шаруашылық бөлімінен Құрбанбаев Қайрат және Айдарбек Шоқан қатысып,
көрермендердің толассыз жаудырған сұрақтарына нақты толыққанды жауап беріп
қанағаттандырып отырды. Шымкент қалалық мүгедектер қоғамының басшысы Торопов
Вадим Александрович жеке құқықтармен атқарылатын жұмыстар жайында ақпарат
беріп көпшілік тарапынан болған сұрақтарға барынша жауап беріп отырды. Кездесу
барысында өзекті мәселелер мен көкейкесті түйіткілдерге көрермендер оңтайлы
шешімдерін алып жатты. Қалалық зағиптар қоғамының бастауыш ұйымының төрағасы
Н.Жұмағұлов Торопов мырзаға «Сіздің Қоғамға қалай мүше болуға болады? Сізде жалпы
тіркелген мүгедектер саны қанша? Қандай санаттағы мүгедектер тіркеле алады?» деген
сұрақтар жолдады. Ол сауалдарға мүгедектер қоғамының басшысы кез келген жалпы
мүмкіндігі шектеулі жандар мүшелікке қабылдана алады және қоғамға 4000 мүгедек
тіркелгенін айта отырып шағын хабарландыруды да жолдады. Хабарландыру ұялы
байланыс телефон компаниясынан 5 мүгедек азаматты жұмысқа тартуды қамтамасыз
ететінін хабардар етті. Тұрғын-үй бөлімінен келген Құрманбаев Қайрат биылғы жылы
мемлекет тарапынан 1000-нан аса пәтер кілті кезектегі адамдарға табысталатынын
қуанышпен жеткізді. Оның ішінде Соғыс ардагерлеріне және жетімдерге кезексіз
берілетінін хабарлады. Кездесу соңында зағип оқырмандар келген қонақтарға шексіз
алғысын білдіріп көңілінде жүрген сұрағына жауап алып қуана тарасты.

